
   AAA   CCC   TTT   III   VVV   III   DDD   AAA   DDD   EEE   SSS   

 

Durante o actual curso 2003-2004 celebráronse moitas e moi variadas actividades tanto complemen-
tarias como extraescolares. Á vista das actividades realizadas en cursos anteriores, neste houbo un 
incremento notable das mesmas gracias á maior implicación tanto do profesorado como do alumnado 
que, de xeito conxunto ou individualmente, propuxeron moitas destas actividades. 

Como se indicou na introdución, o eixo informativo principal foi a páxina web do instituto. Nela dedi-
couse un espazo preferente a estas actividades incluíndo información sobre as mesmas e un profuso 
e completo dossier con álbumes fotográficos dos eventos realizados. 

De seguido ofrécese a relación de actividades e incluímos algunhas das imaxes presentes nos nume-
rosos álbumes anteriormente citados. 

 

 

  Actividades de final de curso 

 
A final de curso, e organizado pola Xunta de Delegados/as, celebrouse 
unha xornada festiva o día 25 de xuño na que houbo unha festa musical 
con refrescos. 

 

  Grafitis 

 

Varios alumnos/as do instituto solicitaron permiso para realizar uns grafitis 
na fachada exterior do pavillón 2, na zona do almacén (que estaba sen pin-
tar), o que se lles autorizou previa presentación de varios bocetos. 

No momento de redactar esta memoria están realizando os traballos. 

 

 Exposición Poesía e Imaxe 

 

 

 

Finalizando o curso montouse unha exposición coas fotografías e debuxos 
presentados ao Certame de Poesía e Imaxe organizado pola Coordinadora 
de Equipas de Normalización Lingüística de Ferrolterra e o Equipo de Nor-
malización Lingüística do IES Leixa. 

 Charlas sobre a Nutrición dos Maiores 

 

Dentro das actividades do Día Nacional da Nutrición celebrouse o día 8 de 
xuño unha charla organizada e impartida pola Asociación de Técnicos Es-
pecialistas en Dietética de Ferrolterra sobre os coidados nutricionais dos 
maiores e dirixida a tódolos alumnos/as dos ciclos de Sanidade. 

 

  

 Charlas informativas na EPA 

 

O día 8 de xuño celebráronse na EPA de Ferrol unhas charlas informativas 

para a continuación de estudos. Nestas charlas participaron varios centros 
de Ferrol e entre eles o IES Leixa, do que se desprazaron D. Juan Luis 
Paz, profesor de Artes Gráficas e D. Francisco José Teijido, profesor de 
Sanidade, para informar dos ciclos medios que se ofertan nas dúas fami-
lias. 

Ese mesmo día interviu Dna. Oliva Otero, orientadora laboral da Cámara 
de Comercio de Ferrol. 

 

 Marcha Mundial das Mulleres 

 

Os días 23 e 24 de maio celebrouse en Vigo a maior manifestación feminis-

ta de Galicia ao abeiro da Marcha Mundial das Mulleres 2004 baixo o lema 
“Contra a violencia de xénero”. 

O IES Leixa faise eco desta conmemoración colocando un panel informati-
vo. 

  

  

 Actividades do Día Nacional da Nutrición 

 

 

 

O día 28 de maio os alumnos/as e alumnas do ciclo superior de Dietética 

fixeron unha actividade de divulgación en conmemoración do Día Nacional 
da Nutrición. Nestas actividades informaron a tódolos alumnos/as do institu-
to sobre alimentación equilibrada e vida sana e se fixo un taller sobre ali-
mentos. 

Tamén se dispuxo na entrada do instituto, en colaboración coa Asociación 
de Dietistas de Ferrolterra, unha mesa informativa. 

 

       

http://www.epaferrol.org/
http://www.camaraferrol.org/inicio.asp
http://www.camaraferrol.org/inicio.asp

  Charla sobre trasplante 

 

 

 

 

O día 28 de maio os alumnos/as e alumnas de Sanidade acudiron ao salón 
de actos onde se celebrou unha charla-coloquio sobre trasplante. 

Na actividade participaron o Dr D. Daniel Vilela, coordinador do Centro de 
Trasplantes da residencia Juan Canalejo, da Coruña, e dous trasplantados 
pulmonares que explicaron as súas vivencias dende que se lles diagnosti-
cou a enfermidade (fibrose quística nun caso e enfisema pulmonar tabáqui-
co no segundo), os tratamentos, a incorporación ás listas de espera, o tras-
plante, o illamento, etc. Posteriormente estableceuse un interesante colo-
quio coa participación dos asistentes. 

 

  

 Actividades no IES Sofía Casanova organizadas polo Centro de Formación e Recursos 

 

 

 

Os días 26, 27 e 28 de maio celebráronse no IES Sofía Casanova os En-
contros de Seminarios Permanentes e Grupos de Traballo "Cidadanía 

e Escola" organizados polo Centro de Formación e Recursos de Ferrol e 
nos que participaron profesores/as do IES Leixa. 

Nestes encontros tamén se presentou a Revista Idea, do Centro de Forma-
ción e Recursos que foi realizada integramente polos alumnos/as dos ciclos 
de Deseño e Produción Editorial e Impresión do IES Leixa. 

 

 

http://www.canalejo.org/

 Visita a Einsa 

 

 

 

O día 26 de maio os alumnos/as e alumnas de Artes Gráficas fixeron unha 
visita didáctica ás instalacións da empresa Einsa nas Pontes. 

 

 

  

 

 Visita a MinerCoruña 2004 

 

 

 

O día 21 de maio os alumnos e alumnas de bacharelato da materia de 

Xeoloxía fixeron unha visita ao I Certame de Minerais, Fósiles e Xemas, 
MinerCoruña 2004. 

 Visita ás cociñas da Residencia Arquitecto Marcide 

 

 

 

O día 20 de maio os alumnos e alumnas do ciclo medio de Dietética fixeron 

unha visita didáctica ás cociñas da Residencia Sanitaria Arquitecto Marcide. 

 

 

  

 Identificación e avaliación de riscos 

 

O día 19 de maio celebrouse a última sesión informativa organizada dentro 

do Proxecto de Formación e Asesoramento do Profesorado sobre Autopro-
tección eficaz que se vén desenvolvendo no IES Leixa. Nesta ocasión acu-
diu ao instituto a Técnico Superior en Riscos Laborais, Dna. María Feal, do 
Centro de Seguridade e Saúde da Consellería de Asuntos Sociais, quen 
revisou os principais riscos que existen nos talleres e laboratorios do IES 
Leixa e informou ao profesorado participante sobre os métodos de identifi-
cación, avaliación e prevención de accidentes. 

 

  

 Visita ao Centro de Investigacións Mariñas (CIMA) 

 

 

 

O día 14 de maio os alumnos/as do ciclo superior de Dietética acudiron ao 
Instituto de Investigacións Mariñas, dependente CSIC, en Vigo. Posterior-
mente fixeron unha viaxe a Portugal onde xantaron e puideron compara-la 
gastronomía do país veciño. 

 

http://www.iim.csic.es/index1.htm

 Visita a COFAGA 

 

 

 

O día 14 de maio as alumnas do ciclo medio de Farmacia fixeron unha visi-

ta didáctica ao almacén de distribución farmacéutica que a cooperativa 
COFAGA ten no polígono de Pocomaco na Coruña. 

   

  

 Nunca máis: en recordo do Prestige 

 

Os días 13 e 14 de maio proxectouse no salón de actos a película Nunca 
máis coa que recordamos o desastre do Prestige de finais de 2002. 

  

      

  

 Semana das Letras Galegas 

 

 

Durante a semana do 10 ao 14 de maio celebráronse as actividades das 

Letras Galegas en homenaxe a Xaquín Lorenzo "Xocas". 

Se dispuxo unha exposición sobre Xocas con paneis que recordan a súa 
vida e a súa obra e o Equipo de Normalización Lingüística programou a 
proxección dun sobre el. 

      

  

http://www.cofaga.org/

 Educación para a saúde. Dietética 

 

 

 

 

Os alumnos e alumnas do ciclo superior de Dietética veñen desenvolvendo 
durante os meses de abril e maio actividades de educación para a saúde  
en materia de nutrición e dietética polos colexios do concello de Narón gra-
cias ao convenio de colaboración asinado entre este concello e o IES Leixa. 

O día 11 de maio acudiron ao Colexio A Solaina onde se fixo unha repor-
taxe para televisión. 

 

  

  

 Actividades de Formación e Orientación Laboral 

 

 

 

 

O día 5 de maio o departamento de Formación e Orientación Laboral orga-
nizou unha actividade dirixida aos ciclos na que Dna. Oliva Otero, da 
Cámara de Comercio, explicou aos alumnos e alumnas os distintos cami-
ños que poden seguir, unha vez rematado-los estudos, para acceder a un 
posto de traballo. 

 

 

 

  

 

 

 

file:///C:/Webnueva/fol.htm
http://www.camaraferrol.org/inicio.asp

 Acceso á Universidade 

 

O día 4 de maio os alumnos e alumnas de bacharelato acudiron ao FIMO a 

unha xornada-conferencia sobre os requisitos e procedementos para o ac-
ceso á Universidade, así como as titulacións existentes nos campus gale-
gos, organizada conxuntamente pola Consellería de Educación e Ordena-
ción Universitaria e a Comisión Interuniversitaria de Galicia. 

  

 Actividades de Dietética 

 

O día 3 de maio se fixo a presentación á prensa do convenio de colabora-

ción asinado entre o IES Leixa e o Concello de Narón polo que os alum-
nos/as de primeiro curso do ciclo superior de Dietética farán actividades de 
educación para a saúde en materia de dietética dirixidas a tódolos alum-
nos/as de sexto curso de primaria dos colexios dese concello. 

  

 

  

 Visitas de alumnos/as 

 

Entre os días 26 de abril e 5 de maio celebráronse no instituto as Xorna-
das de Información nas que os alumnos/as de 4º curso da ESO de varios 
centros educativos visitan as instalacións do instituto. 

Despois de seren recibidos polo director no salón de actos, de entregarlles 
información sobre a oferta educativa e de visita-la páxina web do instituto, 
os alumnos/as invitados visitaron as instalacións, acompañados por profe-
sores/as do instituto, percorrendo as aulas, laboratorios e talleres e convi-
vindo cos alumnos/as que na actualidade están a cursar estudos no IES 
Leixa. 

  

 Actividades no parque de bombeiros 

 

 

Dentro das actividades do Proxecto de Formación e Asesoramento do Pro-
fesorado que se está a levar a cabo no IES Leixa baixo o título Autoprotec-
ción eficaz, un grupo de profesores/as e profesoras do IES Leixa trasladá-
ronse o día 28 de abril ao parque de bombeiros de Ferrol onde foron adies-

trados no manexo de situacións de risco con lume e no manexo de extinto-
res. Posteriormente o cabo D. Aureliano Bacelo ensinóulle-las instalacións 

e a dotación do parque mostrándolles algunhas das ferramentas e aparellos 
utilizados polos bombeiros. 

 

  

 

 

http://www.edu.xunta.es/
http://www.edu.xunta.es/
http://www.cesga.es/ciug/actualizacion/menuinicio.html
file:///C:/Webnueva/nova_diario001.htm
file:///C:/Webnueva/nova_lavoz001.htm

 Exposición sobre saúde 

 

 

 

O día 26 de abril as alumnas do grupo 2 do ciclo medio de Coidados Auxi-

liares de Enfermería prepararon unha exposición con recortes de prensa 
que foron clasificando durante o mes de abril en conmemoración do Día 
Mundial da Saúde. 

 

 

  

 

 Actividades de Dietética 

 

 

 

 

O día 21 de abril tivo lugar, no salón de actos do instituto, a presentación 
aos medios de comunicación das actividades que os alumnos/as do primei-
ro curso do ciclo superior de Dietética realizarán tódolos xoves pola tarde 
ata final de curso. Encadrada dentro das actividades do módulo de Alimen-
tación Equilibrada, os alumnos/as atenderán ás persoas que queiran facer 
un estudo de hábitos de alimentación, farase educación en materia de ali-
mentación e se lles preparará unha dieta personalizada. 

O mesmo día os alumnos/as acudiron a Radio Voz onde deron información 

sobre esta actividade. 

 

 

 

file:///C:/Webnueva/novas032_saude.htm
file:///C:/Webnueva/novas032_saude.htm
http://centros.edu.xunta.es/iesleixa/nova_diario002.htm
http://centros.edu.xunta.es/iesleixa/nova_diario002.htm
http://www.radiovoz.com/radiovoz/index.htm

  Excursión a San Andrés de Teixido e aos cantís de Herbeira 

 

 

 

 

O día 19 de abril os alumnos e alumnas de primeiro curso de bacharelato 
fixeron unha excursión a San Andrés de Teixido e aos cantís de Herbeira. 

A excursión foi organizada conxuntamente polos departamentos de Educa-
ción Física e Historia da Arte. 

 

 

  

 Viaxe a París 

 

 

 

 

Entre o 15 e o 18 de abril, alumnos e alumnas de segundo curso de bacha-

relato fixeron unha viaxe didáctica a París, organizada polo departamento 
de Francés. 

 

  

              

file:///C:/Webnueva/educacion_fisica.htm
file:///C:/Webnueva/educacion_fisica.htm
file:///C:/Webnueva/frances.htm
file:///C:/Webnueva/frances.htm

 Charla da Asociación de Celíacos de Galicia 

 

 

 

O día 13 de abril impartiuse unha charla aos alumnos/as do ciclo medio de 

Coidados Auxiliares de Enfermería e do ciclo superior de Dietética sobre a 
enfermidade celíaca.  

A charla foi impartida pola presidenta de ACEGA (Asociación de Celíacos 
de Galicia), Dna. Maite García e estivo presente na mesma a delegada da 
Asociación en Ferrol, Dna. María Pita. 

 

 

  

  

 Equiocio 2004 

 

 

 

 

Entre os días 7 e 11 de abril celebrouse na Feira de Mostras de Punta Ar-
nela (Ferrol) o VII Salón do Cabalo Equiocio 2004. O día 8 se fixo a en-
trega do premio ao cartaz anunciador realizado pola alumna do ciclo supe-
rior de Deseño e Produción Editorial, Dna. Sonia Díaz Canosa. 

 

 

  

 

file:///C:/Webnueva/novas020.htm

 Ciclo de actividades de orientación educativa 

 

O día 1 de abril, e organizadas polo departamento de Orientación, celebrá-

ronse dúas sesións informativas sobre continuación de estudos e inserción 
laboral dirixida aos alumnos/as de ciclos medios, unha, e ciclos superiores, 
outra. Ámbalas dúas sesións foron impartidas por Dna. Gena Borrajo, co-
ordinadora de orientación laboral do equipo psicopedagóxico específico da 
Delegación Provincial de Educación. 

As actividades continuaron o día 2 de abril cunha charla dirixida aos alum-
nos/as de bacharelato e impartida por D. Bernardo Castelo, profesor da 
Facultade de Humanidades. 

  

 Cine en galego 

 

O día 31 de marzo os alumnos/as do instituto acudiron aos Multicines Gali-
cia á proxección da película Trece Badaladas baseada no libro do mesmo 
nome de Suso de Toro. A actividade foi organizada polo Equipo de Norma-
lización Lingüística en colaboración coa coordinadora de equipas de norma-
lización lingüística de Ferrolterra.  

  

 Visita didáctica a Opagraf 

 

 

 

 

O día 30 de marzo os alumnos/as do ciclo medio de Preimpresión fixeron 

unha visita didáctica ás instalacións da empresa Opagraf en Santiago de 
Compostela. Nesta empresa de Artes Gráficas, especializada na impresión 
serigráfica, puideron ve-las tecnoloxías e métodos de impresión serigráfica 
en varios soportes, como bolígrafos, mecheiros, camisetas, etc. 

 

 

 

  

http://www.opagraf.com/

 Cata de viños 

 

 

 

 

O día 26 de marzo os alumnos/as do ciclo superior de Dietética participa-

ron nunha actividade de cata de viños celebrada no instituto. Nesta activi-
dade entraron en contacto cos principios básicos da cata para aprecia-las 
características organolépticas dos diferentes caldos. A actividade foi impar-
tida por D. Pablo Bouza (Mesón O Bacoriño) e D. Luis Amador Seijo (Dis-

tribucións Luis Amador SL). 

  

 

  

 

 Charla dos bombeiros 

 

O día 24 de marzo celebrouse unha xornada na que D. Aureliano Bacelo, 
cabo do corpo de bombeiros, informou ao profesorado participante no 
Proxecto de Formación e Asesoramento en Centros sobre Autoprotec-
ción eficaz que se está a desenvolver no instituto, sobre os perigos do lu-
me nos laboratorios e aulas nun centro educativo e os mellores métodos de 
prevención e control. Esta charla continuará cunha sesión práctica no cuar-
tel dos bombeiros onde o profesorado aprenderá as distintas técnicas de 
apagado de lume e utilización de extintores. 

  

  

 

 Doazón de Sangue 

 

O día 16 de marzo novamente desprazouse ao IES Leixa o autobús do 
Centro de Transfusións de Galicia para a xa habitual campaña de doazón 
de sangue. 

Concentración en solidariedade coas víctimas e familiares dos feridos/as nos atentados de 
Madrid 

 

 

 

 

O día 12 de marzo os alumnos/as, profesores/as e persoal non docente do 
IES Leixa fixeron unha concentración nas pistas polideportivas do instituto 
en solidariedade coas víctimas dos atentados de Madrid entre os que se 
atopa un familiar dunha profesora do instituto.  

 

 

  

 Curso de informática para o profesorado 

 

O día 10 de marzo comezou na aula de informática do instituto un curso de 
informática, nivel II, dirixido ao profesorado do instituto. O curso foi solicita-
do dentro do programa de formación do profesorado e está coordinado polo 
Centro de Formación e Recursos de Ferrol. Desenvólvese nos meses de 
marzo e abril. 

  

 Visita ao Museo de Arte Contemporánea 

 

 

 

O día 20 de febreiro os alumnos/as de bacharelato fixeron unha visita ao 

Museo de Arte Contemporánea, en Santiago de Compostela, organizada 
polos departamentos de Xeografía e Historia e Filosofía. 

 

http://www.edu.xunta.es/cfr/ferrol

 Curso de Manipulador de Alimentos 

 

O día 17 de febreiro celebrouse no instituto o Curso de Manipulador/a de 
Alimentos dirixido aos alumnos/as do ciclo superior de Dietética. O curso 
foi impartido por Dna. Ángeles Fernández Sánchez, inspectora da Conse-

llería de Sanidade. 

Ademáis dos alumnos/as participou no curso persoal non docente e profe-
sorado. 

  

 Acceso á Universidade  

 

O día 13 de febreiro celebráronse no instituto unhas charlas informativas 

dirixidas a alumnos/as de 2º de bacharelato e ciclos superiores sobre o ac-
ceso á Universidade, con especial referencia ás carreiras, becas, residen-
cias, etc. A charla foi impartida por unha representante da Universidade de 
Santiago de Compostela. 

  

 III Certame de Poesía e Imaxe "Ricardo Carballo Calero", En Galego sen Filtro 

 

Tódolos anos a Coordinadora de Equipas de Normalización Lingüística de 
Ferrolterra organiza un certame de poesía e posteriormente unha mostra 
itinerante polos centros participantes. Durante a primeira quincena de fe-
breiro esta mostra se puido ver en exposición no IES Leixa. 

 

  

 Exposición de cartaces de Equiocio 

 

Entre os días 9 e 14 de febreiro celebrouse no Centro Cultural "Ricardo 
Carballo Calero" unha exposición dos cartaces deseñados polos alum-
nos/as de Artes Gráficas do IES Leixa para o anuncio de Equiocio 2004. 
De entre os cartaces presentados un xurado elixiu, o día 12 de febreiro, o 

cartaz anunciador do evento.  

 

 

  

file:///C:/Webnueva/novas020.htm
file:///C:/Webnueva/distincions.htm

 Teatro 

 

O día 29 de xaneiro os alumnos e alumnas de bacharelato acudiron a ve-

la representación teatral A Comedia do Gurgullo, de Plauto, posta en 
escena polo Centro Dramático Galego, organizada pola Consellería de 
Cultura, Comunicación Social e Turismo, e enmarcada dentro dos Xoves 
Teatrais. 

 

  

 Día Escolar da Non-Violencia e a Paz 

 

  

 

En conmemoración deste Día Escolar da Non-Violencia e a Paz, e durante 
a semana do 26 ao 29 de xaneiro, celebrouse no instituto un concurso 
de eslogans sobre a temática da Paz. Para iso os alumnos/as que quixe-
ron participar colgaron dunha árbore unha pomba da paz en papel co seu 
eslogan, resultando premiados/as: 

 Premio ao mellor eslogan: Borja Bueno, alumno de segundo de 

bacharelato, polo eslogan: Ollo por ollo e o mundo quedará cego. 

 Premio ao eslogan máis poético: Alan Valiño, de primeiro de 

bacharelato, polo eslogan: La filosofía de la vida aún está por 
descubrir; Paz o Guerra, ¡sabes lo que debes elegir! 

 Premio á mellor presentación: Paula López, do ciclo medio de 
Coidados Auxiliares de Enfermería polo eslogan: Nin guerra que 
nos mate, nin Paz que nos oprima. Armas, racismo, intolerancia, 
pobreza, dependencia, desigualdade, imperialismo, capitalismo, 
machismo. Sen todo isto podemos acadar a Paz. 

 Accésit: A Jimena Ponce, de segundo de bacharelato, polo eslo-

gan: No llores por un mundo que lucha, lucha por un mundo que 
llora. 

  

 Expologos 

 

O día 5 de decembro inaugurouse unha exposición baixo o título Expolo-
gos na que os alumnos/as do ciclo superior de Deseño e Produción Edito-
rial mostran como inflúen na comunicación non verbal as formas e as cores 
dos logotipos máis coñecidos. A través de modificacións na forma ou a cor, 
o noso cerebro segue a identifica-las marcas sen apreciar, en ocasións, os 
cambios producidos. 

  

 

 

http://www.xunta.es/conselle/cultura/igaem/cdg/temporadaactual.htm
http://www.xunta.es/conselle/cultura/igaem
file:///C:/Webnueva/novas014.htm

 Día Internacional das Persoas con Discapacidade 

 

 

 

 

 

 

 

O día 5 de decembro o Centro de Atención aos Minusválidos Físicos cele-

brou o remate do Ano Europeo dos Discapacitados así como o Día Interna-
cional das Persoas con Discapacidade, en coincidencia co Día Internacional 
dos Voluntarios para o Desenvolvemento Económico e Social. Este día fo-
ron invitados, como vén sendo habitual nos últimos anos, os alumnos/as do 
ciclo medio de Coidados Auxiliares de Enfermería que participaron activa-
mente nas actividades organizadas polo CAMF. 

 

 

 

  

 

 

 

 

 

http://centros.edu.xunta.es/iesleixa/novas007.htm
http://centros.edu.xunta.es/iesleixa/novas007.htm
http://centros.edu.xunta.es/iesleixa/novas008.htm
http://centros.edu.xunta.es/iesleixa/novas008.htm

 Día Mundial da Loita contra a SIDA 

 

 

 

O día 1 de decembro celebrouse unha conferencia sobre prevención da 

SIDA organizada polas alumnas do ciclo medio de Coidados Auxiliares de 
Enfermería e na que participaron como ponentes Dna. Ana Mariño, douto-

ra do departamento de Medicina Interna da Residencia Arquitecto Marcide, 
e D. Aquilino Lousa, psicólogo da Coordinadora anti-SIDA da Coruña. 

 

  

 

 Visita á Domus, ao Acuarium e á Casa das Ciencias 

 

 

 

O día 27 de novembro os alumnos/as do ciclo superior de Dietética acudi-
ron á Coruña a visita-la Domus, o Acuarium e a Casa das Ciencias. 

 Día Internacional da Eliminación da Violencia contra a Muller 

 

En conmemoración deste día, o 26 de novembro organizouse a visualiza-

ción no salón de actos do documental titulado Prevenir la violencia contra 
las mujeres: Construyendo la igualdad. 

 

  

 Excursión ás Médulas 

 

 

 

Organizada polos departamentos de Educación Física e Latín, os alum-
nos/as de bacharelato fixeron unha excursión ás Médulas a principios de 
novembro. 

 

  

 Visita Didáctica ao Centro de Innovación e Servizos. Proxecto Eureka 

 

 

 

Organizado polos departamentos de Bioloxía e Xeoloxía e de Física e Quí-
mica, os alumnos/as de bacharelato fixeron unha visita ao Centro de Inno-
vación e Servizos (CIS) de Ferrol onde puideron ver unha exposición de 
avances tecnolóxicos ao abeiro do proxecto Eureka. 

 Exposición do Libro Antigo (A Coruña) 

 

 

 

 

No mes de novembro os alumnos/as do ciclo superior de Deseño e Produ-
ción Editorial fixeron unha visita didáctica á exposición do libro antigo orga-
nizada polo Concello da Coruña. 

 

 

 

  

 Visita á empresa Alba (A Coruña) 

 

 

 

 

No mes de novembro os alumnos/as do ciclo superior de Deseño e Produ-
ción Editorial fixeron unha visita didáctica á empresa ALBA (A Coruña) onde 
visitaron as instalacións e tiveron a oportunidade de ve-los diferentes traba-
llos e maquinaria que se utiliza nesta empresa do sector das Artes Gráficas. 

 

 

 

  

http://www.alba.ws/

 Visita á Escola Politécnica Superior (Ferrol) 

 

 

 

No mes de novembro os alumnos/as do ciclo superior de Deseño e Produ-
ción Editorial fixeron unha visita didáctica á Escola Politécnica Superior de 
Ferrol onde visitaron as instalacións e coñeceron os estudos que se impar-
ten. 

 

 

  

 Curso de Impresión Flexográfica 

 

No mes de setembro celebrouse no IES Leixa un Curso de Impresión 
Flexográfica organizado polo Centro de Formación e Recursos e imparti-
do por profesionais de empresas do sector e profesorado do IES Leixa. 
No mes de outubro os profesores/as de Artes Gráficas do IES Leixa que 
participaron neste curso completaron a formación cunha visita á empresa 
CORETI, ubicada no polígono industrial de Bergondo. 

  

 Xornadas sobre Trastornos da Alimentación 

 

Dna. Dolores González López e Dna. Verónica Rodríguez Gómez, 
Técnicos Superiores en Dietética do IES Leixa, coordinadas pola profesora 
Dna. Elvira Fontán Rico, participaron nas Xornadas sobre Trastornos da 
Alimentación celebrada-los días 24 e 25 de outubro en Santiago de Com-

postela organizadas conxuntamente polas Consellerías de Sanidade e de 
Educación. Nestas xornadas presentaron un traballo sobre a evolución da 
dieta na zona de Cabo Prior (1,2 Mb). 

  

 Doazón de Sangue 

 

O día 30 de outubro desprazouse ao IES Leixa o autobús do Centro de 

Transfusións de Galicia para a xa habitual campaña de doazón de sangue 
na que vén participando o instituto dende hai 8 anos. Previamente, o día 29, 
un especialista do Centro de Transfusións deu unha charla informativa aos 
alumnos/as do instituto. 

 

 

 

http://www.coreti.com/

Ademais de todas estas actividades, o centro facilitou información de numerosas conmemoracións a 
través da páxina web, entre as que destacaron: 

 

 14 de novembro de 2003: Día Mundial da Diabetes 

 

 

 
Frederik Grant Banting 

A diabetes está alcanzando proporcións epidémicas en todo o mundo. Cada 
ano diagnostícanse máis persoas con diabetes e aínda hai moitas persoas que 
teñen diabetes e non o saben. Na actualidade existen máis de 177 millóns de 
persoas con diabetes en todo o mundo. As estimacións da Organización Mun-
dial da Saúde indican que serán 300 millóns os pacientes con diabetes no ano 
2025. A diabetes é a cuarta causa de mortalidade na maioría dos países occi-
dentais desenvolvidos. 

O Día Mundial da Diabetes creouse en 1991 como medio para aumenta-la 
concienciación global sobre a diabetes e dirixi-la atención do público cara as 
causas, síntomas, complicacións e tratamento desta grave afección, que se 
atopa en constante aumento en todo o mundo. 

Conmemórase en homenaxe a Frederik Grant Banting, que naceu o 14 de 
novembro de 1891. Este gran fisiólogo, xunto con Charles Best, logrou illar por 
primeira vez a insulina en 1921. Gracias a este feito a diabetes pasou de ser 
unha enfermidade mortal a ser unha enfermidade controlable.  

O tema central da campaña deste año 2003 é "A diabetes e as complica-
cións renais” e o seu lema:  

 

A DIABETES pode COSTARTE un RIL, ¡ACTÚA XA! 

  

 

 

 

 

 

 

 

 

 

 

 

 

 

 

 

http://www.who.int/es/
http://www.who.int/es/


 

 23 

 
                                               Memoria de actividades do curso 2003-2004 

 

 

 

 

 

 

 

 

 

 

 

 
                                                                             23  

 

 20 de novembro de 2003: Día Universal da Infancia 

 

  

 

  

 

  

 

  

 

  

 

  

 

Na súa resolución 836 (IX), a Asamblea Xeral das Nacións Unidas recomen-

dou que, a partir de 1956, se instituíra en tódolos países un Día Universal do 
Neno, que se consagraría á fraternidade e á comprensión entre os nenos do 
mundo enteiro e destinaríase a actividades propias para promove-lo bienestar 
dos nenos do mundo. Suxiriuse aos gobernos que celebraran o Día na data e 
forma en que cada un deles estimase conveniente.  

O 20 de novembro conmemórase a data en que a Asamblea aprobou a De-
claración sobre os Dereitos do Neno en 1959.  

A Convención sobre os Dereitos do Neno en 1989 contempla o decálogo 
dos dereitos fundamentais dos nenos e nenas. Estes dereitos fundamen-

tais son: 

 Dereito á igualdade, sen distinción de raza, credo ou nacionalidade. 

 Dereito a unha protección especial para o seu desenvolvemento físico, 
mental e social.  

 Dereito a un nome e a unha nacionalidade.  

 Dereito a unha alimentación, vivenda e atención médica axeitadas para 
o menor e a nai.  

 Dereito a unha educación e cuidados especiais para o neno e a nena 
física ou mentalmente diminuídos.  

 Dereito a comprensión e amor por parte dos pais, das nais e da socie-
dade.  

 Dereito a recibir educación gratuíta e a disfrutar dos xogos.  

 Dereito a se-lo primeiro ou a primeira en recibir axuda en casos de de-
sastre.  

 Dereito á protección contra o abandono e a explotación no traballo.  

 Dereito a formarse nun espírito de solidariedade, comprensión, amiza-
de e xustiza entre os pobos.  

O día 20 de novembro conmemórase o Día Universal da Infancia, co fin de 
que sexan os propios nenos e nenas os que tomen conciencia, dende idades 
temperás, dos seus dereitos, internacionalmente recoñecidos. 
  

  

http://www.onu.org/Agenda/dias/ar836.pdf
http://www.unicef.org/spanish/crc/fulltext.htm


 

 24 

         Memoria de actividades do curso 2003-2004                                                 
 

 

 

 

 

 

 

 

 

 

 

 

          24                                                                              
 

 

 

 25 de novembro de 2003: Día Internacional da Eliminación da Violencia contra a Muller 

 

 

  

 

  

 

 

 

  

 

  

 

O 17 de decembro de 1999, a través da resolución 54/134, a Asamblea Xeral 

da Organización das Nacións Unidas declarou o 25 de novembro como Día 
Internacional da Eliminación da Violencia contra a Muller, e invitou aos 

gobernos, ás organizacións internacionais e ás organizacións non guberna-
mentais a que organicen ese día actividades dirixidas a sensibilizar á opinión 
pública respecto do problema da violencia contra a muller. As mulleres activis-
tas observan o 25 de novembro como día contra a violencia dende 1981. A 

data foi elixida como conmemoración do brutal asasinato en 1961 de tres das 
catro irmáns Mirabal, activistas políticas da República Dominicana, por orde 

do gobernante dominicano Rafael Trujillo (1930-1961).  

No mundo, o 25% das mulleres son violadas nalgún momento da súa vida. 
Dependendo do país, entre un 25 e un 75% das mulleres son maltratadas fisi-
camente nos seus fogares de xeito habitual. Preto de 120 millóns de mulleres 
teñen padecido mutilacións xenitais. As violacións teñen devastado mulleres, 
nenas e familias nos recentes conflictos en Ruanda, Camboia, Liberia, Perú, 
Somalia, Uganda, antiga Iugoslavia ou Iraque. 

Na celebración do ano 2002 o secretario xeral da Organización das Nacións 
Unidas, Kofi A. Annan, leu a seguinte mensaxe: 

"As mulleres continúan sendo víctimas de tódalas formas de violencia -en ca-
da rexión, país e cultura, sen considerar ingresos, clase, raza ou étnia-. Mais 
no ano pasado (2001) o tema ten gañado a moi necesitada atención da co-
munidade internacional. A violencia en contra da muller estivo na axenda da II 
Asamblea Mundial sobre Envellecemento, que recoñeceu que as mulleres de 
idade enfrontan un maior risco de abuso físico e psicolóxico, e no Cumio 
Mundial sobre Desenvolvemento Sostido, que recoñeceu a importancia da 
eliminación de tódalas formas de violencia e discriminación en contra da mu-
ller. A Sesión Especial da Asamblea Xeral en favor da Infancia indicou a de-
terminación de tódalas nacións de promover tódolos dereitos humanos das 
nenas, incluíndo o dereito a vivir libre de coerción, prácticas daniñas e explo-
tación sexual. 

Este ano tamén viu a entrada en vigor do Estatuto da Corte Penal Internacio-
nal, que establece a xurisdicción para tratar aos crimes de violencia sexual 
como crimes en contra da humanidade cando son cometidos como parte dun 
ataque extendido e sistemático dirixido a calquera poboación civil. Unha reu-
nión dun grupo de expertos foi convocada sobre o tema do tráfico de mulleres 
e nenas -o modo de crime organizado transnacional de máis rápido crece-
mento- en preparación para a consideración dos dereitos da muller e a elimi-
nación de tódalas formas de violencia en contra da muller pola Comisión so-
bre a Situación da Muller no ano próximo (2003). E o mes pasado, presentei 
un informe sobre as mulleres, a paz e a seguridade ao Consello de Segurida-
de, coincidindo co segundo aniversario da adopción por parte do Consello da 
Resolución 1325. 

Claramente, o mundo está logrando unha maior atención e comprensión da 
violencia baseada no xénero, e medidas máis efectivas están sendo desen-
volvidas para confrontala. Pero moito máis queda por facerse para crear e 
soster un ambiente onde as mulleres poidan anda-las súas vidas libres deste 
flaxelo. Neste Día Internacional para a Eliminación da Violencia contra a 
Muller, volvamos a abocarnos a esa misión." 

  

 

 

file:///C:/Webnueva/pdf/noviolencia002.pdf


 

 25 

 
                                               Memoria de actividades do curso 2003-2004 

 

 

 

 

 

 

 

 

 

 

 

 
                                                                             25  

 

 1 de decembro de 2003: Día Mundial da Loita contra a SIDA 

 

  

 

  

 
Robert Gallo e Luc Montagnier, 

descubridores do virus da 
SIDA. 

  

 
Greg Louganis, 4 medallas de 

ouro olímpicas en saltos de 
trampolín. VIH + 

En 1981 describiuse unha nova enfermidade en varóns novos e homo-

sexuais que padecían sarcoma de Kaposi (células canceríxenas e malignas 
nos tecidos situados debaixo da pel ou nas membranas mucosas que revis-
ten a boca, nariz e ano) e/ou neumonía por Pneumocystis carinii (microorga-
nismo que frecuentemente ataca aos pulmóns das persoas cun sistema in-
munolóxico danado) (ámbolos dous procesos xa eran coñecidos: o sarcoma 
de Kaposi atopárase en pacientes da área mediterránea e a neumonía ob-
servárase, previamente, en pacientes inmunodeprimidos por procesos como 
os linfomas e leucemias). O dato viña de Michael Gottlieb, da Facultade de 
Medicina da Universidade de California, que informaba dende Los Angeles 
sobre cinco casos dunha estraña enfermidade en pacientes novos, inmuno-
deprimidos e homosexuais sans invadidos por infeccións oportunistas. Este 
feito alarmou aos médicos e investigadores porque os afectados estaban 
aparentemente sans e sen ningunha enfermidade de base.  

Á enfermidade chamóuselle, despectivamente, a peste rosa ou cancro gay.  

  

 

  

As investigacións que se fixeron dende ese momento revelaron que os pa-
cientes afectados por esta enfermidade presentaban un cadro de inmunode-
ficiencia con diminución de linfocitos CD4, o que se vén chamando Síndro-
me de Inmunodeficiencia Adquirida (SIDA) e que está producida por un 
virus denominado Virus da Inmunodeficiencia Humana (VIH), identificado 
polos doutores Robert Gallo (estadounidense) e Luc Montagnier (francés). 

Ámbolos dous recibiron o premio Príncipe de Asturias á Investigación Cientí-
fica e Técnica no ano 2000. 

O VIH transmítese a través do sangue e as secrecións, sempre que estas 
entren en contacto directo co sangue. Na actualidade as principais vías de 
contaxio son as xiringas compartidas entre drogodependientes e as relacións 
sexuais, tanto homosexuais como heterosexuais.  

Estímase que existen ao redor de 42,1 millóns de persoas no mundo con 
VIH, e deles 5 millóns, incluíndo a 800.000 nenos, infectáronse no ano 2002. 
A rexión máis afectada polo VIH/SIDA é a de África subsahariana, anque o 
resto do mundo tamén se viu afectado con gran forza por esta epidemia. 

  

  

http://www.galenored.com/vsaludable/noticias/junio01/090601_1.htm
http://www.diariomedico.com/infecciosas/n180500bis.html

 3 de decembro de 2003: Día Internacional das Persoas Discapacitadas 

 

  

 

  

 

  

 

  

 

  

 

En 1992, ao término do Decenio das Naciones Unidas para os Impedidos 

(1983-1992), a Asamblea Xeral proclamou o día 3 de decembro como Día 
Internacional dos Impedidos. O Decenio tiña sido un período de toma de 

conciencia e de medidas orientadas cara á acción e destinadas á constante 
mellora da situación das persoas con discapacidades e á consecución da 
igualdade de oportunidades para elas. Posteriormente, a Asamblea fixo un 
chamamento aos Estados Membros para que celebraran con especial brilo o 
Día, con miras a fomenta-la integración na sociedade das persoas con dis-
capacidades (resolución 48/97). 

 
Neste día o Instituto de Educación Secundaria "Leixa" participa nas activi-
dades organizadas polo Centro de Atención aos Minusválidos Físicos de Fe-
rrol. Os alumnos/as do ciclo medio de Coidados Auxiliares de Enfermería 
acuden ao centro ás xornadas de convivencia cos minusválidos físicos. 

   
 

http://www.unhchr.ch/Huridocda/Huridoca.nsf/0/0bec3dcd1a3a9eae8025670d0038e9aa?Opendocument

 5 de decembro de 2003: Día Internacional dos Voluntarios 

 

  

 

  

 

  

 

  

 

  

En 1985, a Asemblea Xeral das Nacións Unidas invitou aos gobernos a fes-

texar tódolos 5 de decembro o Día Internacional dos Voluntarios para o 
Desenvolvemento Económico e Social e arrufar, quince anos despois da 
creación do Programa de Voluntarios das Nacións Unidas, os servicios de 
voluntarios/as (Resolución 40/212, de 17 de decembro de 1985). 

Exhortou tamén a tomar medidas para que a poboación tome maior con-
ciencia da importante contribución que apoñen os voluntarios/as, o que es-
timulará ás persoas de toda condición a ofrece-los seus servicios como vo-
luntarios, tanto nos seus países de orixe como no estranxeiro.  

A acción voluntaria é unha forma de participación da sociedade na atención 
de necesidades, na que converxen a liberdade de actuación, a solidariedade 
e o altruísmo. A Lei 3/2000, do 22 de decembro, do voluntariado de Galicia, 
considera esta participación dende unha organización e sempre dentro dun 
proxecto dirixido á atención concreta de necesidades de interese xeral. 

O movemento voluntario tomou especial importancia en Galicia durante os 
acontecementos derivados do afundimento do buque Prestige fronte as no-
sas costas. A actuación dos miles de voluntarios e voluntarias nas nosas 
praias fixo máis traballo de concienciación social nuns meses que tódalas 
campañas nos últimos anos. 

Do mesmo xeito, as correntes de voluntariado chegaron á devastada Iraque 
onde padeceron as consecuencias directas da guerra, como o atentado que 
sufriu a sede da Cruz Vermella no que morreron 12 persoas e houbo máis 
de 100 feridos. 

Pero se estes acontecementos acadan unha gran dimensión pública gracias 
ás repercusións nos medios de comunicación, non podemos esquece-la ac-
ción solidaria que día a día se vén desenvolvendo por millóns de voluntarios 
e voluntarias en todo o mundo a través das moitas organizacións existentes. 
Sirvan como exemplo as seguintes: 

  

           

 

          

      

 

 

http://www.worldvolunteerweb.org/events/ivd/background/un_res_40_212/ivd_res_sp.htm
http://www.concienciasolidaria.com/gal/lei_Galicia.pdf
http://www.cruzroja.es/

 6 de decembro de 2003: 25º Aniversario da Constitución Española. 

 
  

  

 
Pais da Constitución 

  

 
  

  

  

A actual Carta Magna do Estado Español foi aprobada polas Cortes o 31 de 

outubro de 1978, ratificada por referendo o día 6 de decembro de 1978 e 
sancionada polo rei Juan Carlos I o 27 de decembro de 1978. 

A nosa Constitución define a España como Estado social e democrático de 
dereito, con soberanía nacional que reside no pobo do que emanan os pode-
res do Estado e establece a monarquía parlamentaria como forma política. 
Fundamentándose na indisoluble unidade da nación española, recoñece e 
garante o dereito á autonomía das nacionalidades e das rexións, a solidari-
dade entre elas e recolle a pluralidade lingüística de España. 

A declaración de dereitos e liberdades é unha proclamación ampla que reco-
lle os dereitos fundamentais e as liberdades públicas, os dereitos e deberes 
dos cidadáns, os principios rectores da política social e económica, ou derei-
tos económicos e sociais, e as garantías das liberdades e dos dereitos fun-
damentais. Creou a figura do "Defensor del Pueblo" para a defensa dos derei-
tos recoñecidos na Constitución.  

Estableceu un sistema bicameral formado polo "Congreso de los Diputados" e 
o Senado. Estas cámaras exercen a potestade lexislativa e os diputados son 
elixidos por sufraxio universal, libre, igual, directo e secreto. O Senado é a 
cámara de representación territorial. 

Correspóndelle ao goberno da nación a dirección da política interior e exte-
rior, a administración civil e a defensa do Estado; exerce tamén a función 
executiva e a potestade regulamentaria de acordo coa Constitución e as leis. 
Como órgano consultivo do goberno estableceuse o "Consejo de Estado". 

A xustiza emana do pobo e adminístrase en nome de El Rey polos xuíces e 
maxistrados integrantes do poder xudicial, que son independentes, inamovi-
bles, responsables e sometidos só á lei. Creouse o Tribunal Supremo como 
órgano xurisdiccional superior. 

Recoñeceu a iniciativa pública na actividade económica e creou o "Tribunal 
de Cuentas" como órgano fiscalizador.  

O Estado ordenouse territorialmente en municipios, provincias e nas comuni-
dades autónomas. Estableceu a creación do Tribunal Constitucional, compe-
tente en todo o territorio español para coñece-la inconstitucionalidade das leis 
e os conflictos de competencia entre o Estado e as comunidades autónomas, 
ou destas entre si. 

A Constitución estableceu tamén os mecanismos da súa reforma. 

O día 6 de decembro celébrase o Día da Constitución. 

  

Texto modificado do Diccionario Enciclopédico Galego Universal. Tomo 17. 

 10 de decembro de 2003: Día Universal da Declaración dos Dereitos Humanos 

 

  

 

  

 

  

 
Rigoberta Menchú 

  

 
Nelson Mandela 

  

  

A promoción e protección dos dereitos humanos é unha das maiores preo-
cupacións para as Nacións Unidas dende 1945, data na que os países fun-
dadores da Organización acordaron impedir que os horrores da Segunda 
Guerra Mundial se reproduzan. Tres anos despois, na Declaración Universal 
dos Dereitos Humanos, a Asemblea Xeral determinou que o respecto aos 
dereitos humanos e á dignidade da persona humana "son os fundamentos 
para a liberdade, xustiza e paz no mundo".  

  

 

  

En 1950 a Asemblea Xeral invitou a tódolos Estados membros e ás organi-
zacións interesadas a que observaran o 10 de decembro de cada ano como 
Día dos Dereitos Humanos (resolución 423 (V)). Co transcurso do tempo, 
desenvolvéronse un conxunto de instrumentos e mecanismos destinados á 
primacía dos dereitos humanos e ao enfrontamento dos problemas que se 
opoñen á plena realización dos mesmos en calquera rexión. 

  

 

 

 

file:///C:/Webnueva/pdf/derecho001.pdf
file:///C:/Webnueva/pdf/derecho001.pdf

 18 de decembro de 2003: Día Internacional dos Emigrantes 

 

  

 

  

 

  

 

  

 

  

 

  

 

  

O Secretario Xeral das Nacións Unidas, Kofi Annan, animou a tódolos países a 
que adoptasen un tratado internacional que protexa os dereitos de máis de 
150 millóns de persoas que viven e traballan en países distintos aos do seu 
nacemento. 

Nunha mensaxe emitida para conmemorar o Día Internacional dos Emigran-
tes do pasado 18 de decembro (2002), Annan declarou que se trataba dunha 
boa ocasión para recoñece-la enorme, a miúdo non observada, contribución 
de millóns de emigrantes ás economías, sociedades e avances culturais de 
países ao redor do mundo. 

Segundo Annan, os emigrantes non só contribúen a enriquece-lo país no que 
se atopan senón que ao regresar ao seu país de orixe levan consigo importan-
tes cualidades, coñecementos e experiencias. 

O Secretario Xeral defendeu que había que traballar de forma conxunta para 
asegurar que os emigrantes vivan en paz e en seguridade. Annan estimou que 
a adopción en 1990 da Convención Internacional sobre a Protección dos 
dereitos de todo Traballador Emigrante e dos Membros das súas Familias 
estableceu un marco sólido para mante-los dereitos destas persoas á vez que 
proporciona instrumentos aos gobernos para evita-la emigración ilegal. 

 

  

Con ocasión do primeiro Día Internacional dos Emigrantes (no ano 2000), 
promovido polas Nacións Unidas, o Director Xeral da OIT, Juan Somavia, puxo 
de relevo a amplia e crecente contribución á economía mundial que realizan os 
máis de 100 millóns de migrantes e as súas familias que hai actualmente no 
mundo. "Os traballadores migrantes prestan valiosos servicios co seu traballo 
e procuran unha axuda que con frecuencia pasa inadvertida ás economías 
nacionais que os reciben. Traballan en fábricas, producen alimentos, desem-
peñan servicios domésticos, asistencia en hospitais e contribúen a satisfacer 
unha amplia gama de necesidades básicas, moitas veces a cambio de salarios 
baixos e con escaso recoñecemento do valor da súa aportación." 

A pesar da dureza da vida e o traballo do migrante, o tratamento que reciben 
os traballadores inmigrantes adoita ser lamentablemente inaxeitado en rela-
ción ao que merecen como traballadores e seres humanos", seguiu Somavia, 
e engadiu que "con demasiada frecuencia os inmigrantes vénse relegados a 
empregos suxos, difíciles e perigosos que ninguén acepta nas economías 
máis ricas e onde son frecuentes a discriminación e as inxusticias. 

21 de decembro de 2003: Aniversario do referendo de aprobación do Estatuto de Autonomía 
de Galicia 

 

  

 

  

 

   

 
Eduardo Pondal y Abente 

  

No ano 1979, inmediatamente despois da aprobación da Constitución Españo-

la, contituíuse a primeira Xunta Pre-Autonómica baixo a presidencia de Anto-
nio Rosón Pérez (UCD, 1978). A súa curta presidencia deu paso á segunda 
Xunta Pre-Autonómica baixo a presidencia de José Quiroga Suárez (UCD, 
1979-1982) e baixo o seu mandato elaborouse a Estatuto de Autonomía de 
Galicia que foi aprobado polo pobo galego convocado en plebiscito o 21 de 
decembro de 1980. 

Baixo o lema "Aínda que chova, vota" intentábase animar a unha poboación 
pouco acostumada a ser consultada e así foi. O 71 % dos votantes decidiron 
absterse. Realmente só unha minoría deu un apoio decidido ao Estatuto. 

Trala aprobación en referendo do Estatuto celebráronse as primeiras eleccións 
ao Parlamento de Galicia no ano 1981, sendo este primeiro Parlamento o que 
aprobou, o 6 de abril de 1981, a Lei 1/1981 do Estatuto de Autonomía de Gali-
cia. 

Dende aquela, Galicia, comunidade histórica, ten afianzado un elevado grao 
de autonomía contando con outros tres presidentes: 

 Gerardo Fernández Albor (PPdeG, 1982-1987). 

 Fernando González Laxe (PSdeG-PSOE, 1987-1990). 

 Manuel Fraga Iribarne (PP, 1990- ). 

  

 
Antigo logotipo da Xunta de Galicia 

 

Novo logotipo da Xunta de Galicia 

 

¿Qué din os rumorosos 
na costa verdecente 
ao raio transparente 

do prácido luar? 
¿Qué din as altas copas 
de escuro arume arpado 
co seu ben compasado 

monótono fungar? 

Do teu verdor cinguido 
e de benignos astros 

confín dos verdes castros 
e valeroso chan, 

non des a esquecemento  
da inxuria o rudo encono; 

desperta do teu sono 
fogar de Breogán. 

 

 

Os bos e xenerosos 
a nosa voz entenden 

e con arroubo atenden 
o noso ronco son, 

mais sóo os iñorantes 
e féridos e duros,  

imbéciles e escuros 
non nos entenden, non. 

Os tempos son chegados  
dos bardos das edades 

que as vosas vaguedades 
cumprido fin terán; 

pois, donde quer, xigante 
a nosa voz pregoa 
a redenzón da boa 
nazón de Breogán. 

  

 

 

file:///C:/Webnueva/pdf/estatuto.pdf
file:///C:/Webnueva/pdf/estatuto.pdf

 25 de xaneiro de 2004: Día Mundial da Lepra (Día da Enfermidade de Hansen). 

 
Selo conmemorativo do Día 

Mundial da Lepra 2003 

  

 
Gerhard Armahuer Hansen 

  

 
Raoul Follereau 

  
Enfermo de lepra.  
Varón de 24 anos. 

 
  

O primeiro paso para o nacemento do Día Mundial da Lepra foi a visita que 
o periodista francés Raoul Follereau (Nevers 1903-París 1977) realizou a 
unha leprosería en Costa de Marfil por motivos de traballo. 

Despois desta visita e tras movilizacións e manifestacións promovidas por 
Raoul Follereau en favor dos enfermos de lepra, o 31 de xaneiro de 1954 
celebraríase oficialmente o primeiro Día Mundial da Lepra, unha xornada na 

que se pretendía "unha movilización universal de espíritos e corazóns en 
favor dos leprosos", como aseguraba o seu promotor. Simbolicamente este 
gran home propuxo organiza-lo Día Mundial da Lepra o terceiro domingo de 
xaneiro trala Epifanía, cando no Evanxelio relátase a cura dos enfermos de 
lepra.  

O obxectivo principal é sensibilizar á sociedade sobre a existencia desta en-
fermidade e para iso o máis importante é alonxa-la imaxe negativa que se 
ten dos afectados. Follereau propuxo a celebración nunha xornada alegre 
na que o espectáculo e o reencontro foran protagonistas. Dende entón o Día 
Mundial da Lepra obtén cada ano unha maior resposta e conta cunha maior 
implicación da sociedade e dos medios de comunicación.  

Na actualidade, o último domingo do mes de xaneiro de cada ano converteu-
se nun día especial no que se recorda a forte presencia desta enfermidade 
en diferentes zonas do mundo, especialmente empobrecidas. 

Máis de sete millóns de persoas padecen esta enfermidade, chamada tamén 
enfermidade de Hansen; un mal que afecta á humanidade dende hai miles 
de anos. O país con maior número de enfermos en todo o mundo é a India, 
con preto de medio millón de afectados, seguido de Brasil, Birmania, Indone-
sia e Nepal. En España os enfermos non chegan a 300. 

O causante da enfermidade é un bacilo (descuberto por Gerhard Armahuer 
Hansen) que penetra no organismo polas mucosas nasais, boca e pel e pro-
voca a destrucción paulatina dos tecidos con graves mutilacións. A súa difu-
sión está favorecida por factores ambientais como a superpoboación, a mala 
alimentación e a falta de hixiene, de aí que sexa propia de países sen des-
envolver. 

  
Bacilo de Hansen 

(Mycobacterium leprae) 

15 de xaneiro de 2004: Día Internacional das Relacións Humanas (Día de Martin Luther King 
Jr). 

 

 Teño un soño, un só soño, 

seguir soñando. 

Soñar coa liberdade, soñar 
coa xustiza, soñar coa igual-
dade e ¡oxalá!... xa non 
tivera necesidade de soña-
las. 

Soñar aos meus fillos, gran-
des, sans, felices, voando 
coas súas ás, sen esquecer 
nunca o niño.  

Soñar co amor, con amar e 
ser amado dando todo sen 
medilo. recibindo todo sen 
pedilo.  

Soñar coa paz no mundo, no 
meu país... en mín mesmo, e 
quen sabe cal é máis difícil 
de acadar.  

Soñar que os meus cabelos 
que ratean e branquean non 
impidan que a miña mente e 
o meu corazón sigan novos 
e se animen á aventura; 
sigan nenos e conserven a 
capacidade de xogar.  

Soñar que terei a forza, a 
vontade e a carraxe para 
axudar a concreta-los meus 
soños en lugar de pedir por 
milagres que non merecería.  

Soñar que cando chegue ao 
final poderei dicir que vivín 
soñando e que a miña vida 
foi un soño soñado nunha 
longa e plácida noite da 
eternidade. 

Martin Luther King Jr. naceu o 15 de xaneiro de 1929 en Atlanta (Georgia 

- EEUU). Pronto converteuse nun gran líder político e social promovendo 
prácticas non violentas (discursos, manifestacións, marchas e sentadas) 
como arma para obte-la igualdade e a verdadeira liberdade das persoas 
negras.   

O 1 de decembro de 1955, a improcedente e abusi-
va detención de Rosa Parks, unha costureira de pel 
negra que se negou a cederlle o asiento do autobús 
a un branco (práctica obrigatoria en Alabama) des-
pertou a pacífica furia dun novo Martin Luther 
King. O reverendo bautista protagonizou un boicot, 
durante 381 días, contra o transporte público de 
Montgomery. O resultado da protesta se puido per-
cibir, un ano máis tarde, cando o Tribunal Supremo 
condenaba o réxime de segregación nos transportes 
públicos. Negros e brancos tiñan o mesmo dereito a 
sentarse. Era a primeira victoria que reflictía como 
os métodos pacíficos propostos por Martin Luther 
King eran unha estratexia perfecta para loitar contra 
a discriminación racial.  

 
Rosa Parks o día da súa 

detención 

 

O 28 de agosto de 1963 producíase un dos 
momentos máis salientables na vida de Martin 
Luther King.  A histórica e multitudinaria mar-

cha en favor dos dereitos civís que dirixía cara a 
Washington culmina co apaixoante e soberbio 
discurso I have a dream "Teño un soño" pro-
nunciado polo propio Martin Luther King. So-

ñaba con que, algún día, os seus catro fillos 
viviran nunha nación onde non foran xulgados 
pola cor da súa pel, senón polo contido dos 
seus caracteres. O seu soño era, é, compartido 
por brancos, amarelos e negros. De novo a súa 
protesta non violenta daba os seus froitos cando 
a Lei de Dereitos Civís prohibía a discriminación 
racial nos lugares públicos, na educación e no 
mundo laboral.  

 
James Earl Ray, asasino de 

Martin Luther King 

En 1964, foi galardonado co Premio Nobel da 
Paz polo seu incesante labor en favor da igual-

dade e dos dereitos humanos. 

Catro anos máis tarde, o 4 de abril de 1968, con 
tan só 39 anos foi asasinado nun motel de 
Menphis (Tennesse), onde se desprazara para 
participar nunha protesta dos traballadores/as 
da limpeza. O seu asasino, James Earl Ray, foi 
condenado a 99 años de prisión, na que aínda 
segue. 

  

 

 

http://usinfo.state.gov/espanol/infousa/laws/files/civ1964.htm
http://es.wikipedia.org/wiki/Premio_Nobel_de_la_Paz
http://es.wikipedia.org/wiki/Premio_Nobel_de_la_Paz

 30 de xaneiro de 2004: Día Escolar da Non-Violencia e a Paz. 

 21 de setembro: Día Internacional da Paz. 

 
Mahatma Gandhi 

 
Martin Luther King 

 
Teresa de Calcuta 

  

A campana da paz na sede de 
Nacións Unidas, producto da 

fundición de moedas donadas 
por nenos de tódolos conti-
nentes, é un símbolo da soli-
dariedade global. Un agasallo 
de Xapón, é tamén un recor-
datorio do custo humano da 

guerra. 
  

 
Paloma da Paz  

de Pablo Picasso 

  

O Día Escolar da Non-Violencia e a Paz (DENIP) foi instaurado en 1964 e 
trátase dunha iniciativa educativa non gubernamental, independente, libre e 
voluntaria na que o fío conductor é o ensino en valores de non-violencia e 
de cultura pacificadora. Dende a súa creación, centos de miles de centros 
educativos e mesmo de gobernos, adoptaron tal día como referente da edu-
cación para a Paz incluíndoo nos seus calendarios escolares e programas 
de actividades, tratando de implicar a toda a comunidade educativa nestes 
valores. O Día Escolar da Non-Violencia e a Paz propugna unha educa-

ción permanente en, e para a concordia, a tolerancia, a solidariedade, o 
respecto aos dereitos humanos, a non-violencia e a paz. 

A elección da data da celebración, o 30 de xaneiro ou nos días próximos de 
cada ano, non foi arbitraria. O 30 de xaneiro de 1948 perpetrouse o asasi-
nato de "Mahatma" (gran alma) Gandhi, home de Paz que lanzou unha 

mensaxe básica ao mundo: "Amor Universal, Non-violencia e Paz. O Amor 
Universal é mellor que o egoísmo, a Non-violencia é mellor que a violencia 
e a Paz é mellor que a guerra". 

Pola súa banda, a Asemblea Xeral das Nacións Unidas reunida en sesión o 
día 7 de setembro de 2001 decidiu que, a partir de 2002, o Día Internacio-
nal da Paz celebrarase cada 21 de setembro, data que se sinalará á aten-
ción de tódolos pobos para a celebración e observancia da Paz (resolución 
55/282). Declarouse que «o Día Internacional da Paz observarase en 
adiante como un día de cese do fogo e de non-violencia a nivel mundial, a 
fin de que tódalas nacións e pobos se sintan motivados para cumprir un 
cese de hostilidades durante todo ese Día». Tamén se invitou a tódolos 
Estados membros, ás organizacións do sistema das Nacións Unidas e ás 
organizacións rexionais e non gubernamentais a conmemora-lo Día Inter-
nacional da Paz realizando, entre outras cousas, actividades educativas e 
de sensibilización da opinión pública e a colaborar coas Nacións Unidas no 
establecemento dun cese do fogo a nivel mundial. 

  

Lo grito aquí: ¡Paz! Y lo grito 
llenas de llanto las mejillas. 

¡Paz, de pie! ¡Paz! ¡Paz, de rodillas! 
¡Paz hasta el fin del infinito! 

No otra palabra, no otro acento 
ni otro temblor entre las manos. 
¡Paz solamente! ¡Paz, hermano! 

Amor y paz como sustento. 
Rafael Alberti 

  

 

http://www.idpvigil.com/files/spanish.pdf
http://www.idpvigil.com/files/spanish.pdf

 2 de febreiro de 2004: Día Mundial dos Humedais. 

 

  

 

  

O 2 de febreiro é o Día Mundial dos Humedais, data na que se asinou en 
1971 o Convenio sobre os Humedais, a orillas do Mar Caspio, na cidade iraní 
de Ramsar.  

Un dos principais logros deste Convenio, tamén chamado Convenio Ramsar, 
foi a creación da lista de humedais de importancia internacional. Dita lista 
está actualmente composta por 1.011 humedais de 117 países cunha super-
ficie superior a 720.000 kilómetros cadrados, aproximadamente a mesma 
superficie que as do Estado español e o Reino Unido xuntos. 

O Estado español adheriuse ao Convenio en 1982, e ata a actualidad ten 
incorporado á Lista de Humedais de Importancia Internacional 38 zonas 
húmedas.  

  

 
Dunas de Corrubedo 

  

 
  

  

 

 

 

 

 

http://ramsar.org/sitelist.pdf

 11 de febreiro de 2004: Día Mundial do Enfermo 

 

Esta información foi traduci-
da e resumida da páxina 

web da OCU e é propiedade 
da mesma. 

  

Os dereitos dos pacientes: 

O enfermo, o paciente, deixou de ser un suxeito pasivo para desempeñar un papel máis 
activo e pasar a converterse nun auténtico copartícipe do acto médico. 

Aproveitamos o Día Mundial do Enfermo para recordar-los dereitos (e os deberes) do 
paciente. Uns dereitos que se recollen en diversas normas, dende a Constitución Espa-
ñola, que consagra o dereito fundamental á protección da saúde, á Lei Xeral de Sani-
dade, a Lei do Medicamento e a Lei Xeral para a Defensa de Consumidores e Usuarios. 

Máis recentemente, en maio de 2003, entrou en vigor unha normativa específica, a Lei 
Básica Reguladora da Autonomía do Paciente e de Dereitos e Obrigas en materia de 
información e documentación clínica. Esta nova normativa recorda que son uns dereitos 
básicos, como o dereito das persoas á dignidade, a súa intimidade, a súa privacidade, á 
información, a decidir libremente..., así como o respecto á autonomía e vontade dos 
enfermos, os que deben rexer tódalas actividades relacionadas co seu tratamento e 
curación.  

Dereito á información: A lei dí: 

 Os pacientes teñen dereito a coñecer toda a información dispoñible sobre cal-
quera actuación no eido da súa saúde (coas excepcións previstas pola Lei).  

 Toda persoa ten dereito a que se respecte a súa vontade de non ser informa-
do/a. 

 A información, que como regra xeral se proporcionará verbalmente deixando 
constancia na historia clínica, comprende, como mínimo, a finalidade e a natu-
reza de cada intervención, os seus ricos e as súas consecuencias. 

 A información clínica forma parte de tódalas actuacións asistenciais, será ver-
dadeira, comunicarase ao paciente de xeito comprensible e axeitada ás súas 
necesidades e axudaralle a tomar decisións de acordo coa súa propia e ibre li-
bertade. 

 Os cidadadáns teñen dereito a coñece-los problemas sanitarios da colectivida-
de cando impliquen un risco para a saúde pública ou para a súa saúde indivi-
dual, e o dereito a que esta información se difunda en termos verdadeiros, 
comprensibles e axeitados para a protección da saúde, de acordo co estable-
cido pola Lei. 

 Os pacientes e os usuarios do Sistema Nacional de Saúde teñen dereito a re-
cibir información sobre os servicios e unidades asistenciais dispoñibles, a súa 
calidade e os requisitos de acceso a eles. 

 Os servicios de saúde disporán nos centros e servicios sanitarios dunha guía 
ou carta dos servicios na que se especifiquen os dereitos e obrigas dos usua-
rios/as, as prestacións dispoñibles, as características asistenciais do centro ou 
do servicio, e as súas dotacións de persoal, instalacións e medios técnicos. 
Facilitarase a tódolos usuarios/as información sobre as guías de participación 
e sobre suxestións e reclamacións. 

 Os usuarios e pacientes do Sistema Nacional de Saúde terán dereito á infor-
mación previa correspondente para elixir médico, e igualmente centro, de 
acordo aos termos e condicións que establezan os servicios de saúde compe-
tentes. 

Dereito á intimidade: Toda persoa ten dereito a que se respecte o carácter confiden-

cial dos datos referentes a súa saúde, e a que ninguén poida acceder a eles sen previa 
autorización amparada pola Lei. 
O dereito á intimidade non sempre se respecta no funcionamiento cotiá dos hospitais 
españois. En moitas ocasións isto débese a unha falta de concienciación do persoal 
que manexa estes datos.  
O tratamento informatizado indiscriminado dos datos sanitarios (por exemplo, os conte-
nidos na historia clínica) agravou aínda máis esta realidade. Afortunadamente, dictá-
ronse normas dirixidas a impulsar este dereito, como o Real Decreto 994/1999, polo 
que se aproba o regulamento de medidas de seguridade dos ficheiros automati-
zados que conteñan datos de carácter persoal, e a Lei Orgánica 15/1999, de Pro-
tección de Datos de Carácter Persoal. 

file:///C:/Webnueva/pdf/constitucion.pdf
file:///C:/Webnueva/pdf/constitucion.pdf
file:///C:/Webnueva/pdf/lxs.pdf
file:///C:/Webnueva/pdf/lxs.pdf
file:///C:/Webnueva/pdf/lm.pdf
file:///C:/Webnueva/pdf/lgdcu.pdf
file:///C:/Webnueva/pdf/san_documentacion.pdf
file:///C:/Webnueva/pdf/san_documentacion.pdf
file:///C:/Webnueva/pdf/san_documentacion.pdf
file:///C:/Webnueva/pdf/rd_994_99.pdf
file:///C:/Webnueva/pdf/rd_994_99.pdf
file:///C:/Webnueva/pdf/rd_994_99.pdf
file:///C:/Webnueva/pdf/lortad.pdf
file:///C:/Webnueva/pdf/lortad.pdf

Pouco a pouco, os principios que alentan estas normas van calando no día a día dos 
centros sanitarios.  

Dereito a acceder á historia clínica: A historia clínica é o conxunto dos documentos 

que contén os datos, valoracións e informacións de calquera índole sobre a situación e 
a evolución clínica dun paciente ao longo do proceso asistencial. Trátase dunha infor-
mación que pretende garantir unha asistencia axeitada do paciente.   
O paciente ten o dereito de acceso á documentación da historia clínica e a obter copia 
dos datos que figuran nela (que inclúen partes de urxencia, de ingreso, informes de 
alta, de anestesia, resultados de exploracións, etc.). Este dereito non pode interferi-lo 
dereito de terceiras persoas á confidencialidade dos datos que consten nela, nin tam-
pouco dos profesionais participantes no que se refire ás súas anotacións subxectivas.  
O paciente ten dereito a que os centros sanitarios establezan un mecanismo de custo-
dia activa e dilixente das historias clínicas.  

Dereito a recibir unha explicación comprensible sobre o seu tratamento: O pacien-

te ten dereito a que se lle dea unha explicación que el poida comprender. Só así pode 
da-lo seu consentimento informado ao tratamento. O consentimento informado é a 

expresión, por parte do paciente, da súa conformidade libre, voluntaria e consciente, 
manifestada en pleno uso das súas facultades despois de recibir a información axeita-
da, para que teña lugar unha actuación que afecta á súa saúde.  
A lei establece que:  

 Toda actuación no ámbito da saúde dun paciente necesita o consentimento li-
bre e voluntario do afectado/a, unha vez que, recibida a información verdadei-
ra, comprensible e axeitada ás súas necesidades, teña valorado as opcións 
propias do caso.  

 Cando o paciente manifieste expresamente o seu desexo de non ser informa-
do, respectarase a súa vontade facendo consta-la súa renuncia documental-
mente, sen prexuizo da obtención do seu consentimento previo para a inter-
vención.  

 O paciente pode revogar libremente por escrito o seu consentimento en cal-
quera momento. 

Dereito a que se respecte a súa vontade: A vontade futura exprésase a través do 
documento de instruccións previas. Trátase dun documento polo cal unha persoa 

maior de idade, capaz e libre, manifesta anticipadamente a súa vontade, para que se 
cumpra se chegara a situacións en que, polas circunstancias, non fora capaz de expre-
sar persoalmente os seus desexos sobre os coidados e o tratamento da súa saúde ou 
ben, unha vez falecido, sobre o destiño do seu corpo ou dos órganos. A este respecto a 
normativa establece que:  

 As instruccións previas deberán constar sempre por escrito. 

 Serán os servicios de saúde os encargados de regula-lo procedemento axeita-
do para que, chegado o caso, se garante o cumprimento das instruccións pre-
vias de cada persoa. 

 Non serán aplicada-las instruccións previas que sexan contrarias ao ordena-
mento xurídico. 

 Na historia clínica do paciente quedará constancia razoada das anotacións re-
lacionadas co documento de instruccións previas. 

 As instrucciones previas poden revogarse libremente en calquera momento, 
deixando sempre constancia por escrito delo. 

  

 

 

 

 

 

 



 

 38 

         Memoria de actividades do curso 2003-2004                                                 
 

 

 

 

 

 

 

 

 

 

 

 

          38                                                                              
 

 

 

 21 de febreiro de 2004: Día Internacional do Idioma Materno 

 
  

 
  

 
  

 
  

 
  

 
  

 
  

  

  

O Día Internacional do Idioma Materno, foi proclamado pola Conferencia 
Xeral da UNESCO en novembro de 1999. Anualmente, dende febreiro de 
2000, esta data é observada co obxectivo de promove-lo pluralismo lingüisti-
co e a diversidade cultural.  

Elixiuse o 21 de febreiro para conmemora-la morte de cinco estudiantes que 
defendían o recoñecemento do bangla-bengalí, lingua falada polo 98 % dos 
habitantes de Bangladesh. 

As linguas son o instrumento de maior alcance para a preservación e desen-
volvemento da nosa herencia tanxible e intanxible. Toda iniciativa para pro-
move-la difusión das linguas maternas servirá non só para incentiva-la diver-
sidade lingüística e a educación multilingüe, senón tamén para crear maior 
conciencia sobre as tradicións lingüísticas e culturais do mundo e inspirar á 
solidariedade baseada no entendemento, tolerancia e diálogo. 

No mundo fálanse, aproximadamente, uns 6.000 idiomas diferentes. A meta-
de destes atópanse en perigo de extinción e, segundo o novo estudio da 
UNESCO titulado "Atlas de las Lenguas del Mundo en Peligro de Desapare-
cer", con esta desaparición podería perderse, á súa vez, a riqueza do coñe-
cemento humano. 

Os expertos consideran que a presión de idiomas dominantes como o inglés, 
o francés, o español, o ruso ou o chinés, está acelerando a desaparición dou-
tras linguas minoritarias. 

No estudio afírmase que "a morte e desaparición de idiomas sucedeu durante 
miles de anos como un fenómeno natural na sociedade humana, pero a un 
ritmo lento" e que este fenómeno leva ao "empobrecemento da suma total da 
reserva do pensamento e coñecemento humano, expresable a través do 
idioma". 

A Constitución Española recoñece o dereito das Comunidades Autónomas de 
usa-las súas propias linguas.  

O artigo 3 da Constitución dí:  

1. O castelá é a lingua oficial do Estado español. Tódolos españois te-
ñen o deber de coñecela e o dereito de usala.   

2. As outras linguas españolas serán tamén oficiais nas súas respecti-
vas Comunidades Autónomas e de acordo cos seus Estatutos.   

3. A riqueza das diferentes variantes lingüísticas de España é unha her-
danza cultural que será obxecto de respecto e protección especial.   

As linguas españolas oficialmente recoñecidas polos Estatutos das Comuni-
dades Autónomas son euskera (País Vasco e Navarra), galego (Galicia), 
catalán (Cataluña, Illas Baleares e comunidade Valenciana, onde, segundo o 
Diccionario da Real Academia, a variedade do Catalán recibe o nome de Va-
lenciano).  

Outros Estatutos dan especial protección ás seguintes linguas españolas: o 
bable en Asturias e a diversidade lingüística de Aragón. 

  

  

http://www.guiadelmundo.com/paises/bangladesh/index.html
file:///C:/Webnueva/pdf/constitucion.pdf
http://buscon.rae.es/diccionario/drae.htm

 8 de marzo de 2004: Día Internacional da Muller Traballadora 

 

  

 

  

 

  

 

Clara Zetkin 

 

No ano 1908 prodúcese no East Side da cidade de Nova Iorque a chamada 
insurrección das vinte mil mulleres a raíz da convocatoria de asamblea de 
máis de 20.000 obreiras, na súa maioría mulleres, da industria textil despois 
de que dúas fábricas declararan a folga durante un mes. 

Nesta asamblea convocouse unha folga xeral que provocou a parálise da 
producción das fábricas. A folga, que durou 13 semanas, conseguiu os 
obxectivos e os traballadores e traballadoras conseguiron aumentos de soldo, 
reducción da xornada laboral e unha afiliación importante ao sindicato da con-
fección. 

Poucas semanas despois de finalizada a folga convocouse, o día 8 de marzo 
de 1908, unha manifestación masiva na que participaron moitas mulleres tra-
balladoras e na que se pedían melloras laborais, nas condicións de vida e de 
traballo, eliminación do traballo infantil e melloras políticas, entre elas o dere-
ito ao voto. Ese mesmo día un grupo de traballadoras da fábrica Cotton Texti-
le Factory, de Washington Square en Nova Iorque, declararon a folga en pro-
testa polas insoportables condicións de traballo ocupando a fábrica. Pedían o 
mesmo salario que os homes, descanso dominical, reducción da xornada ás 
10 horas, dereito á lactancia, entre outras. O dono da fábrica non aceptou a 
folga e decidiu pecha-las portas coas traballadoras dentro e prenderlle lume. 
129 traballadoras morreron queimadas e asfixiadas. 

Un ano despois, en 1910, celebrouse en Copenhague (Dinamarca) a Confe-
rencia Internacional das Mulleres Socialistas. Nesa conferencia a alemana 
Clara Zetkin, integrante do Sindicato Internacional de Obreiras da Confec-
ción, solicitou a instauración do día 8 de marzo como Día Internacional da 
Muller para reclama-los dereitos políticos, civís e económicos de tódalas mu-

lleres do mundo. 

Tiveron que pasar más de 50 anos ata que no ano 1976, as Nacións Unidas 
celebrou por primeira vez o día 8 de marzo como Día Internacional da Mu-
ller. 

 11 de marzo de 2004: Día Europeo das Víctimas do Terrorismo 

 

  

 

  

 

  

 

  

 

O día 11 de marzo Madrid espertou co estruendo do maior atentado terrorista 
sufrido en territorio español. 

Varias bombas colocadas en trens das estacións ferroviarias de Atocha, Santa 
Eugenia e El Pozo (Madrid) causan o maior asasinato en masa sufrido polo 
noso país. Con 191 falecidos e cerca de 1900 feridos, trátase do peor atentado 
terrorista en España despois da bomba de Hipercor. 

Tódolos partidos democráticos manifestaron de inmediato a súa repulsa por 
esta masacre e convocouse unha manifestación o día 12 de marzo. 

A Xunta de Galicia declarou tres días de loito oficial e o parlamento europeo 
declarou este día como Día Europeo das Víctimas do Terrorismo. Anque 
estaba prevista a votación e proposto como día de celebración o día 11 de se-
tembro, en conmemoración do atentado das torres xemelgas, finalmente os 
acontecementos no noso país deron un xiro á proposta que quedou fixada, fi-
nalmente, no día 11 de marzo (11-M). 

 15 de marzo de 2004: Día Mundial dos Dereitos do Consumidor 

 
  

 
  

 
  

 

 

 

   

O Día Mundial dos Dereitos do Consumidor celebrouse por primeira vez o 15 
de marzo de 1983 e foi unha ocasión de gran importancia na mobilización da 
acción cidadá dende entón.  

Co progreso dos novos tempos se foron incorporando facetas primordiais nos 
privilexios básicos do ser humano. Cada paso dado na evolución dos principios 
do home é un avance máis na elaboración das leis que nos aportan un maior 
benestar.  

O día 13 de marzo é de vital importancia e conmemora que John F. Kennedy 
establecera, vinte anos antes, as bases da defensa dos dereitos do consumidor. 
O 15 de marzo de 1962 John F. Kennedy dixo diante do Congreso estadouni-

dense "Ser consumidor inclúenos, por definición, a todos. Somo-lo grupo 
económico máis grande do mercado, que afecta e é afectado por case tódalas 
decisións económicas públicas e privadas, pero somo-lo único grupo importante 
do que os seus puntos de vista a menudo non son escoitados".  

   

Evolución da normativa de Consumo en España  

1978. Constitución Española 2001. Axencia Española de Segurida-
de Alimentaria 

1984. Lei Xeral para a Defensa dos 

Consumidores e Usuarios. 

Estatuto Galego do Consumidor. 

2000. Lei de Enxuizamento Civil. 

1986. Adhesión de España á CEE. 2001. Lei de Contratos a Distancia 

1990. Creación do Consello de Con-
sumidores e Usuarios. 

2002. Terceiro Consello de Consumi-
dores e Usuarios 

1990. Lei do Medicamento 2002. Lei de Comercio Electrónico. 

1992. Lei Orgánica de Regulación do 
Tratamento Automatizado dos datos 
de carácter persoal 

2002. Lexitimación das asociacións de 
consumidores para accións de cesa-
ción. 

1993. Real Decreto de Arbitraxe. 2003. Aprobación do Estatuto dos 
Consumidores e Usuarios da Comuni-
dade Autónoma de Canarias. Tódalas 
CC.AA. xa teñen o seu Estatuto. 

1996. Liberalización dos servicios de 

interese xeral. 
2003. Lei sobre Garantías. 

 21 de marzo de 2004: Día Internacional da Eliminación da Discriminación Racial (Día contra o 
Racismo) 

 

  

 

  

 

  

"He luchado contra la domi-
nación blanca, he luchado 

contra la dominación negra. 
He venerado el ideal de una 
sociedad libre y democrática, 
en la cual todas las personas 

vivan juntas en armonía e 
igualdad de oportunidades. Es 
un ideal al cual espero consa-
grar mi vida y lograr. Pero si 
fuere preciso, es un ideal por 

el cual estoy dispuesto a 
morir."  

Nelson Mandela 

  

 

En 1966 o Consello de Seguridade da ONU declarou o 21 de marzo Día In-
ternacional da Eliminación da Discriminación Racial, ao condena-la ma-

sacre ocurrida en 1960 en Sudáfrica. A cidade de Sharpville, provincia de 
Gauteng, foi testemuña da morte de 69 manifestantes e 180 persoas feridas, 
entre eles mulleres, homes, nenas e nenos. 

A organización Congreso Panafricano, fundada en 1959, os convocara nas 
aforas da estación de policía da zona para facer unha demostración nacional 
contra a lei sudafricana de "pases ou permisos" que controlaba a libre mobili-
zación e o emprego da poboación negra. "Temendo que o grupo se fixera 
hostil", a seguridade abriu fogo contra eles, e aínda cando a xente fuxía, con-
tinuaron disparando. 

Foi na Segunda Conferencia Pan-Europea de AMARC en 1996, onde repre-
sentantes de máis de 200 radios e programas comunitarios lanzaron a Cam-
paña Voces sen Fronteiras con programas, cuñas, singles e outros sobre ra-
cismo e discriminación racial. Esta campaña trascendeu a 1997, Ano Euro-
peo contra o Racismo ata converterse nunha iniciativa global.  

  

 

Imagina que no hay cielo 
Es fácil si tratas 
Que no hay infierno bajo nosotros 
Sólo arriba, el cielo 
Imagínate a toda la gente viviendo por hoy 
Imagina que no hay países 
No es tan difícil de hacer 
Sin razones para morir o para matar 
Y sin ninguna religión 
Imagina a toda la gente viviendo en paz 
Me dirás que soy un soñador 
Pero no soy el único 
Espero que un día te unas a nosotros 
Y el mundo vivirá en unidad 
Imagina que no existen posesiones 
Me pregunto si puedes 
Que no hay avaricia o hambre 
Una hermandad de hombres 
Imagina a toda la gente compartiendo el 
mundo 
Dirás que soy un soñador, pero no soy el 
único... 

Imagine (John Lennon) 

 

 
 

 
 

 

 

 

 

http://www.amarc.org/vsf2004/public/es/?content=article&name=rebroadcast

 21 de marzo de 2004: Día Forestal Mundial (Día da Árbore) 

 

  

 

  

 

  

 

  

 

 

  

En 1971 tódolos estados membros da FAO, a súa instancia, aceptaron a 
resolución de declara-lo 21 de marzo a celebración do Día Forestal Mun-
dial, xa que é o primeiro día do outono no hemisferio sur e o primeiro día da 
primaveira no hemisferio norde. Deste xeito pódese imprimirlle un carácter 
simultáneo e de maior impacto en todo o planeta. 

É importante resaltar que tódolos tipos de bosques proveen a cada un dos 
pobos do mundo de bens e servicios esenciais, sociais, económicos e am-
bientais, ademais de contribuír coa seguridade alimentaria, a calidade e 
abastecemento de auga, aire limpo e a protección dos solos. 

No informe da FAO, "Situación dos Bosques do Mundo", informa cada dous 
anos da situación dos bosques. Este informe indica que as principais cau-
sas da degradación dos bosques son a conversión a outros usos como a 
agricultura ou gandeiría, os incendios, a sobreexplotación tanto para fins 
locais como debido a empresas madereiras e outras causas naturais como 
tormentas e furacáns. 

Segundo os datos deste informe, houbo unha perda de máis de 16 millóns 
de hectáreas por ano na década de 1990. A maior parte da deforestación 
ocorre nas áreas tropicais, con 15,2 millóns de hectáreas, especialmente en 
África e América Latina. Os países coas taxas de deforestación máis altas 
foron, entre 1990 e 2000, Arxentina, Brasil, República Democrática do Con-
go, Indonesia, México, Nixeria, Sudán, Zambia e Zimbabwe.  

En definitiva, a día de hoxe desapareceron 29 millóns de km2 de bosque e 
o que é máis importante en términos de biodiversidade, cerca do 78 % dos 
bosques primarios xa foron destruídos e o 22 % restante están amenaza-
dos pola extracción de madeira, a conversión a outros usos como a agricul-
tura e a gandeiría, a especulación, a minería, etc. 

Un total de 76 países teñen perdido xa tódolos seus bosques primarios e 
outros 11 poden perdelos nos próximos anos. 

 22 de marzo de 2004: Día Mundial da Auga 
 23 de marzo de 2004: Día Meteorolóxico Mundial 

 

  

 

  

 

  

 

  

 

  

 

 

  

 

  

A Asemblea Xeral das Nacións Unidas adoptou o 22 de decembro de 1993 a 
resolución A/RES/47/193 (inglés) pola que o 22 de marzo de cada ano foi 
declarado Día Mundial da Auga, a celebrarse a partir de 1993 en conformi-
dade coas recomendacións da Conferencia das Nacións Unidas sobre Medio 
Ambiente e Desenvolvemento Sostible contidas no Capítulo 18 (Recursos de 
Auga Doce) da Axenda 21. Invitouse aos diferentes Estados a consagrar 
este día, no marco do contexto nacional, á celebración de actividades con-
cretas como o fomento da conciencia pública a través da producción e difu-
sión de documentais e a organización de conferencias, mesas redondas, 
seminarios e exposicións relacionadas coa conservación e desenvolvmento 
dos recursos hídricos así como coa posta en práctica das recomendacións 
da Axenda 21. 

O Día Mundial da Auga 2004 é unha oportunidade única para chama-la 

atención sobre a importancia da auga e do saneamento durante as 
emerxencias e desastres. Asimesmo, é unha instancia para:  

 Asegurar que a asistencia humanitaria de saúde cumpra as normas 
internacionais e prioridades locais e que non se comprometa o de-
senvolvemento sanitario futuro.  

 Asegura-la concienciación sobre os riscos relacionados co manexo 
inadecuado dos recursos hídricos e coa falta de acceso á auga segu-
ra, saneamento e hixiene; así como o tratamento axeitado de tales 
riscos.  

 Abogar e negocia-lo acceso humanitario seguro e a neutralidade e 
proteccións dos traballadores/as da saúde.  

 Promove-la integración dos servicios e estructuras nos programas de 
saúde pública.  

 Asegurar que as leccións aprendidas nunha crise se apliquen para 
reduci-la vulnerabilidade relacionada coa auga e o saneamento defi-
cientes.  

Pola súa banda, o Consello Executivo da Organización Meteorolóxica Mun-
dial (OMM), durante a celebración do Quinto Congreso de dito organismo, 
durante 1967, estableceu a celebración do Día Meteorolóxico Mundial o 23 
de marzo de cada ano. O obxectivo desta conmemoración é concienciar á 

poboación mundial sobre a importancia do coidado do clima como factor 
prioritario para a conservación dos ecosistemas e, en consecuencia, para o 
desenvolvemento sostible.  

http://www.un.org/documents/ga/res/47/a47r193.htm
http://www.medioambiente.gov.ar/acuerdos/convenciones/rio92/agenda21/ageindi.htm
http://www.medioambiente.gov.ar/acuerdos/convenciones/rio92/agenda21/ageindi.htm

 24 de marzo de 2004: Día Mundial da Tuberculose 

 

  

 
Dr. Robert Koch 

  

 
Test da tuberculina 

  

 
Mycobacterium tuberculosis 

Bacilo de Koch 

 

  

A finais do século XIX, a tuberculose causaba a morte a unha de cada sete 
persoas que vivían nos Estados Unidos e Europa. O 24 de marzo de 1882, o 
Dr. Robert Koch (Premio Nóbel de Medicina en 1905) anunciou o descubri-

mento do bacilo da tuberculose. O seu descubrimento foi o paso máis impor-
tante tomada ata ese momento para o control e a eliminación desta enfermi-
dade mortal. 

En 1982, un século despois do anuncio do Dr. Koch, realizouse o primeiro 
Día Mundial da Tuberculose patrocinado pola Organización Mundial da 

Saúde (OMS) e a Unión Internacional Contra a Tuberculose e as Enfermida-
des Respiratorias (UICTER). Este evento buscaba educar á poboación sobre 
as devastadoras consecuencias económicas e de saúde causadas pola tu-
berculose, o seu efecto nos países en desenvolvemento e o seu impacto 
continuo e tráxico na saúde global. 

Na actualidade a tuberculose segue a ser unha amenaza para a saúde e o 
benestar das persoas ao redor do mundo. Entre as enfermidades infeccio-
sas, a tuberculose é aínda a segunda causa principal de morte entre os adul-
tos, con máis de 2 millóns de mortes ao ano. Ata que se consiga controla-la 
tuberculose, o Día Mundial da Tuberculose non poderá ser unha celebra-
ción. Pero aínda así é unha oportunidade valiosa para educar á poboación 
sobre os seus devastadores efectos e a forma en que se pode controlar. 

 7 de abril de 2004: Día Mundial da Saúde 

 

  

 

  

 

  

 

  

 

  

O Día Mundial da Saúde é un acontecemento mundial de promoción co 

que se conmemora a creación da Organización Mundial da Saúde (OMS). 
Celebrado o 7 de abril, o Día Mundial da Saúde é un dos medios funda-

mentais de que se serve a OMS para logra-la participación do público xeral 
en discusións e debates sobre importantes cuestións de saúde. Aínda que a 
OMS axuda asegurando a coordinación xeral, os esforzos combinados dun 
gran número de asociados poden aportar unha contribución importante ao 
proceso de cambio. 

O Día Mundial da Saúde 2004 brinda unha oportunidade excepcional para 
sensibilizar ao público acerca das repercusións e os custos sociais dos 
traumatismos causados polos accidentes de tránsito, poñendo en especial 
relevo a vulnerabilidade de determinados grupos de usuarios/as da rede 
viaria, sobre todo dos peóns, ciclistas, motociclistas e pasaxeiros; e para 
lanzar un chamamento en pro de maiores medidas de prevención de ditos 
traumatismos. 

O lema do Día Mundial da Saúde 2004 é «A seguridade vial non é acci-
dental». A seguridade vial conséguese mediante os esforzos deliberados 
de numerosos sectores da sociedade, sexan ou non gubernamentais, que, 
tras recoñecer que esa seguridade constitúe un ben público importante e 
valioso, deberán poñer en prácticas políticas e programas para fomentala e 
mantela. Os responsables da seguridade vial teñen demostrado que as 
mortes e discapacidades causadas polos accidentes de tráfico poden pre-
virse atallando os problemas da velocidade e o alcohol; alentando o uso de 
cascos e cinturóns de seguridade, xunto con outras restriccións; aseguran-
do unha maior visibilidade dos viandantes e ciclistas; mellorando o deseño 
de estradas e vehículos; velando polo respecto das normas de seguridade 
vial; e establecendo mellores servicios de axuda de urxencia.  

Noso compromiso será fundamental para poder acabar con este mortífero 
flaxelo que cada ano se cobra 1.200.000 vidas, provoca centros de miles de 
discapacidades e afecta a millóns de persoas e comunidades en todo o 
mundo. 

Os objectivos do Día Mundial da Saúde 2004 son:  

 Aumenta-lo coñecemento sobre o impacto na saúde e os custos so-
ciais e económicos das lesións causadas por accidentes de tránsito.  

 Promove-lo debate sobre as posibilidades de previr traumatismos 
causados por accidentes de tránsito.  

 Facer un chamamento á acción para intensificar iniciativas de pre-
vención de traumatismos causados por choques. 

 Lanza-lo "Informe mundial sobre prevención de traumatismos por 
accidentes de tránsito".  

  

 

 

http://www.who.int/es/

 2 de abril de 2004: Día Internacional do Libro Infantil e Xuvenil  

 23 de abril de 2004: Día Mundial do Libro e dos Dereitos de Autor 

 

  

 
Hans Christian Andersen 

  

 

  

Durante o mes de abril celébranse dous días relacionados co mundo do li-
bro. Por unha banda, o 2 de abril celébrase o Día Internacional do Libro 
Infantil e Xuvenil e por outra, o 23 de abril celébrase o Día Mundial do 
Libro e dos Dereitos de Autor. 

A Organización Internacional para o Libro Xuvenil (IBBY) estableceu a 
conmemoración, o 2 de abril, do nacemento de Hans Christian Andersen 

(Odense, Dinamarca. 1805-1975), autor do libro Alicia no Pais das Marabi-
llas. Cada ano, dende 1965, escóllese un país como sponsor do evento e un 
tema. Este ano 2004 o sponsor é Grecia e a mensaxe, de Angeliki Varella, 
versa sobre o tema A luz dos libros. 

  

 

  

Pola súa banda, cada 23 de abril celébrase en todo o mundo o Día Mundial 
do Libro e dos Dereitos de Autor, unha data para reflexionar acerca da 

importancia e o valor dos libros, como fonte de coñecemento, cultura e en-
tretemento.  

Esta celebración universal foi declarada pola Conferencia Xeral da Organi-
zación das Nacións Unidas para a Educación, a Ciencia e a Cultura 
(UNESCO), na súa 28ª reunión celebrada en 1995, mediante a Resolución 
28 C/3.18. 

O Día Mundial do Libro e dos Dereitos de Autor ten por obxectivos: 

 Atrae-la atención das autoridades gubernamentais, profesionais e 
público en xeral sobre este modo de coñecemento, expresión e co-
municación que, co nacemento doutros medios de comunicación ca-
da día máis sofisticados, segue sendo pilar fundamental da educa-
ción activa e da reflexión crítica. 

 Subraia-lo cometido do libro e dos dereitos de autor como vectores 
dunha cultura de paz, tolerancia e diálogo universal. 

Esta data está dedicada a grandes figuras da literatura universal que nace-
ron ou morreron un 23 de abril, entre outros Miguel de Cervantes, William 
Shakespeare, o Inca Garcilaso de la Vega, Maurice Druon, K. Laxness, Vla-
dimir Nabokov, Josep Pla e Manuel Mejía Vallejo. 

A idea foi lanzada pola Unión Internacional de Editores (UIE), que acolleu 
o Goberno de España e fixo unha proposta á UNESCO. Despois, a Federa-
ción Rusa enriqueceuna coa noción de "dereito de autor". 

O Día do Libro ten as súas orixes en Cataluña, onde é tradición ofrecer 
unha rosa con cada libro vendido o 23 de abril, festividade de San Jorge. 
Escolleuse este día en conmemoración da morte, o 23 de abril de 1616, dos 
escritores Miguel de Cervantes Saavedra, William Shakespeare e Garci-
laso de la Vega.  

  

 

 

http://unesdoc.unesco.org/images/0010/001018/101803S.pdf
http://unesdoc.unesco.org/images/0010/001018/101803S.pdf

Miguel de Cervantes 

  

 

  

 

  

 

  

Texto da resolución da UNESCO 

A Conferencia Xeral, 

Considerando que o libro ten sido, historicamente, o elemento máis podero-
so de difusión do coñecemento e o medio máis eficaz para a súa conserva-
ción; considerando, por conseguinte, que toda iniciativa que promova a súa 
divulgación redundará oportunamente non só no enriquecemento cultural de 
cantos teñan acceso a el, senón no máximo desenvolvemento das sensibili-
dades colectivas respecto dos acervos culturais mundiais e a inspiración de 
comportamentos de entendemento, tolerancia e diálogo; considerando que 
un dos xeitos máis eficaces para a promoción e difusión do libro é o estable-
cemento dun "día do libro", coa correspondente organización de feiras e ex-
posicións; observando que non se ten adoptado unha medida semellante a 
escala mundial, 

Subscribe a idea e proclama "Día Mundial do Libro e dos Dereitos de Au-
tor" o 23 de abril de cada ano, data na que coincidiron, en 1616, as mortes 

de Miguel de Cervantes, William Shakespeare e o Inca Garcilaso de la Vega. 

Resolución aprobada o 15 de novembro de 1995 

 22 de abril de 2004: Día da Terra 

 5 de xuño de 2004: Día Mundial do Medio Ambiente. 

 

  

 

  

 

  

 

 

  

O Día da Terra celébrase o 22 de abril de cada ano para axudar a que se 
recoñeza a necesidade de preserva-lo noso planeta. Durante este día as 
persoas axudan asistindo a xornadas ambientais, reciclaxe de artigos como 
papel e plásticos e a limpeza de lugares cheos de refugallos. 

   

O Día da Terra comenzou en abril 

de 1970 e iniciouno o senador dos 
Estados Unidos Gaylord Nelson, 

que estaba dedicado á protección 
ambiental e á conservación das 
terras. O seu interese no medio 
ambiente comezou trala lectura do 
famoso libro acerca da contamina-
ción chamado Primaveira Silencio-
sa, escrito por Rachel Carlson, que 
fala sobre os perigosos efectos dos 
pesticidas nos ecosistemas.  

Nelson deseaba levanta-la conciencia ambiental como parte dunha política 
pública. En 1962, Nelson persuadiu ao Presidente Kennedy de facer un 
tour nacional para falar sobre a importancia da conservación ambiental. Aín-
da cando o Presidente Kennedy tivo certo impacto sobre a nación, os am-
bientalistas non obtiveron ningún tipo de recoñecemento por parte do estado 
desa época.  

Debido ao fracaso deste esforzo Nelson decidiu, en 1970, funda-lo Día da 
Terra. Logrouno falando nas universidades ao longo de todo o país. Os es-

tudiantes universitarios se interesaron e presionaron á nación e ao goberno 
a recoñece-la importancia de salva-lo medio ambiente.  

  

 

  

Dende entón, os diferentes gobernos adoptaron moitas decisións de conser-
vación e protección do medio ambiente erradicando o uso de pesticidas e 
contaminantes e establecendo medidas de reciclaxe. Froito desta sensibili-
zación, destacan os Cumio de Río de Xaneiro, a Convención de Kioto e o 
Cumio de Johannesburgo, nos que se adoptaron medidas para minimiza-los 
efectos das actuacións humanas na degradación do medio natural.  

A Terra é un planeta único, que sostén vida dende hai millóns de anos. A 
natureza convertiuse no sostén do noso ecosistema dándolle ao planeta 
unha beleza sen igual no universo e todo o necesario para a subsistencia 
humana. Pero a medida que a poboación segue crecendo os recursos des-
aparecen, polo que a sociedade humana debe facer todo o necesario para 
manter e conservar o que a natureza nos estivo dando. Para conseguir isto 

Nunca olviden que o pobo é a 
fonte do poder se queren que a 
nación tome grandes decisións 
sobre aspectos políticos: con el 

poden facer calquera cousa, 
sen el, nada.  

Gaylord Nelson, Fundador do 
Día da Terra  

  

 

  

 

  

  

debemos limpar e usa-los recursos con sabeduría. Do contrario poderíamos 
terminar destruíndo a nosa maior riqueza, a Terra mesma. 

  

 

  

Pola súa banda, entre o 5 e o 12 de xuño de 1972 realizouse en Estocolmo a 
Conferencia das Nacións unidas sobre o Medio Ambiente, polo que a Asem-
blea Xeral designou o día 5 de xuño como Día Mundial do Medio Ambien-
te. Os delegados recomendaron 196 medidas que se deberían tomar para 
dete-la contaminación do solo, das augas e do aire, con miras a facer máis 
profunda a conciencia universal da necesidade de protexer e mellora-lo me-
dio ambiente. 

En xuño de 1992 levouse a cabo a Conferencia sobre Medio Ambiente e 
Desenvolvemento das Nacións Unidas, chamada tamén Cumio da Terra, 
nas proximidades de Río de Xaneiro e tivo unha duración de 12 días.  

Neste cumio acordáronse medidas para a protección do medio ambiente. Os 
temas principais que se trataron foron o cambio do clima, a biodiversidade, a 
protección forestal, a Axenda 21 e a Declaración de Río.  

O Cumio da Terra foi un acontecemento histórico moi significativo xa que 
fixo do medio ambiente unha prioridade a nivel mundial, e a ela asistiron 
delegados de 178 países, cifra récord, que a converte na conferencia de 
maiores dimensións na historia. 

En xuño de 1997 tivo lugar, en Nova Iorque, o segundo Cumio da Terra. Nel 
verificáronse os avances realizados segundo o establecido no cumio de Río, 
e participaron 170 países. 

Desgraciadamente comprobouse que os acordos non se cumpriran e que as 
perigosas emisións á atmósfera de dióxido de carbono continuaban, debido 
principalmente aos estados Unidos. 

No Cumio de Nova Iorque decidiuse a creación da Organización Mundial do 
Medio Ambiente e o establecemento dun tribunal internacional para resolver 
conflictos sobre materia ecolóxica. 

 1 de maio de 2004: Día Internacional dos Traballadores/as 

 
Adolph Fisher 

 
George Engel 

 
Louis Lingg 

 
Michael Schawab 

 

O Día Internacional dos Traballadores 
tivo a súa orixe na loita por leva-la 
xornada laboral ás oito horas, nunha 
época que se chegaba a traballa-lo do-
bre. 

Naceu do acordo, en 1884, dunha orga-
nización de traballadores de Estados 
Unidos que mobilizou aos traballadores 
en defensa desta  

demanda, culminando o día 1 de maio de 1886 nunha gran folga nacional. 

  

    

  

O luns 3 de maio unha importante fábrica de Chicago cesou aos traballadores 
que tiñan cumprida-las consignas de paro e mobilización e foi o escenario 
dun ataque policial contra os piquetes que a rodeaban provocando a morte de 
seis obreiros. Para o día seguinte, 4 de maio, foi convocado un acto para pro-
testar, de xeito pacífico, contra a carga policial. Quince mil homes e mulleres 
reuníronse para denuncia-lo crime e organizaron a loita para acada-las súas 
reivindicacións laborais. Chegada a noite 180 policías conminaron aos traba-
lladores a dispersarse pero unha bomba estoupou xunto os policías, morren-
do un deles. O resto respondeu ferozmente con disparos e golpes provocan-
do varias mortes e numerosos feridos entre os traballadores. 

Pouco despois lanzouse a orde de detención contra oito traballadores aos 
que se acusou de ter lanzado a bomba contra a policía (algún deles nin se-
quera estivo na manifestación) e foron sometidos a un xuízo cheo de irregula-
ridades que condenou a sete deles (Louis Lingg, Albert Parsons, August 
Spies, George Engel, Adolph Fisher, Michael Schwab e Samuel Fielden) 
a morte e ao outro (Oscar Neebe) a quince anos de prisión.  

Un día antes da execución Louis Lingg morreu no cárcere (alegouse suici-
dio) e o día 10 de novembro de 1887 foron aforcados Albert Parsons, Au-
gust Spies, George Engel e Adolph Fischer. 

En 1893 os que permañecían en prisión foron liberados ao ser anulado o 
xuízo por falta de probas. 

En 1889 o Congreso da Segunda Internacional, celebrado en París convo-

cou a unha acción coordinada dos traballadores do mundo, o primeiro de 
maio do seguinte ano (1890), a partir do propósito anunciado polos delegados 
de Estados Unidos de recorda-la movilización de 1886 pola demanda de oito 
horas de traballo e outras reivindicacións. 

Oscar Neebe 

 
Albert Parsons 

 
Samuel Fielden 

 
August Spies 

    

  

 

 

 
 
 


